
				এই পাতাটির মুদ্রণ সংশোধন করা প্রয়োজন। 
রাণী কমলা SRGt
কমলারাণী তাহার দুধের শিশুটিকে ফেলিয়া স্বামীর পূর্বপুরুষদিগকে নরক হইতে রক্ষা করিবার মানসে দীঘির জলে জীবন সমর্পণ করিয়াছিলেন, একথাও সত্য যে রাজা জানকীনাথ তাহার ধৰ্ম্মশীলা স্ত্রীর বিরহ সহ্যু করিতে না পারিয়া সেই ঘটনার অব্যবহিত পরে মৃত্যুমুখে পতিত হন এবং একথাও সত্য যে সেই পিতৃ-মাতৃহীন অভাগা শিশু পরে জাহাঙ্গীরের নিকট “রাজা” উপাধি পাইয়াছিলেন ।
সুতরাং এই গল্পটির মূল ঘটনা সত্য। পল্লী-কবিরা ইহার করুণ রসাত্মক অংশগুলির উপর কল্পনার ছটা ফেলিয়া ইহা মনোজ্ঞ করিয়া তুলিয়াছেন। সুবৰ্ণ মূৰ্ত্তি বা মৰ্ম্মরের প্রতিকৃতি যেরূপ প্ৰকৃত না হইয়াও তােহা লোকের গ্ৰীতি-শ্রদ্ধা আকর্ষণ করে, আধ-কল্পনা বিজড়িত কমলারাণীর মূৰ্ত্তি তেমনই ধাতব বা প্ৰস্তর মূৰ্ত্তির ন্যায় এই ৪৫ শত বৎসর যাবৎ লোকের শ্রদ্ধাপুস্পাগুঞ্জলি পাইয়া আসিতেছে। সুসুঙ্গ দুর্গাপুর অঞ্চলে রাণী কমলা সম্বন্ধে পল্লীকবিরা অনেক গান রচনা করিয়াছিলেন, তাহার অনেক গুলিই পাওয়া যায় নাই। চেষ্টা করিলে হয় ত আরো কয়েকটির উদ্ধার হইতে পারে।
রাণীর সংস্কার বা অজ্ঞতা লইয়া বিজ্ঞ পাঠকেরা যতই আলোচনা করুন না কেন, রাণী কমলার চিত্ৰ কবি-কল্পনার সংযোগে এক তিল ও মনোহারিত্বে হারায় নাই,-বরং তিনি কল্প-লোকের কোন স্বর্ণপ্ৰতিমার ন্যায় আমাদের চােখে আরও বেশী মোহনী মূৰ্ত্তিতে দেখা দিয়াছেন। তঁহার অটুট গাম্ভীৰ্য্য, সাম্রাজ্ঞীর মত সংযম ও বাক্যবিরল প্ৰেম যাহা পল্লী কবিরা আঁকিয়াছেন-তাহা আমাদিগকে বিস্মিত করে এবং করুণায় আমাদের মন ভরিয়া দেয় ;-Morti de Arthurএর আখ্যানের মত জানকীনাথের অলৌকিক প্রেমিকতা ও ত্যাগ ; কবি চণ্ডীদাসের দুটি ছত্র দ্বারা রাণীর চরিত্র ব্যাখ্যা করা যায় ।
“পীরিতি না কহে কথা । পীরিতি লাগিয়া °द्राe ङाखिछgवा
পীৱিতি মিলিবে তথা ।”
রাজাই কঁাদিয়া কাটিয়া বিলাপ করিয়া অসহ বিরহ বেদনা বুঝাইয়াছেন, রাণী তাহার স্বল্প স্থায়ী জীবনে একবারেই বেশী কোন কথা বলেন নাই!

